
 MT 

SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jieħu nota tal-konklużjoni tal-Qorti tal-Awdituri li l-kontijiet konsolidati tal-Unjoni 

Ewropea jippreżentaw b'mod ġust, fl-aspetti materjali kollha, il-pożizzjoni finanzjarja tal-

Unjoni tal-31 ta' Diċembru 2012, iżda li s-sistemi ta' sorveljanza u ta' kontroll eżaminati 

huma parzjalment effikaċi fl-iżgurar tal-legalità u r-regolarità tal-pagamenti li fuqhom 

bbażati l-kontijiet; jieħu nota tal-konklużjoni tal-Qorti tal-Awdituri li l-gruppi ta' politika 

kollha li jkopru n-nefqa operazzjonali huma materjalment milquta minn żbalji b'rata 

stmata ta' żbalji, għall-pagamenti kontabilizzati bħala spejjeż li fuqhom ibbażati l-

kontijiet, li żdiedet minn 3.9 % għal 4.8 % fl-2012; 

2. Jieħu nota tal-konklużjoni tal-Qorti tal-Awdituri li l-pagamenti għar-riċerka u politiki 

interni oħra kienu milquta minn żbalji materjali; jixtieq li r-rapport annwali tal-Qorti tal-

Awdituri jipprovdi tagħrif dettaljat dwar in-nefqa għall-ispazju ta’ libertà, sigurtà u 

ġustizzja; 

3. Jilqa' b'sodisfazzjon li fl-2012 kien hemm żieda ta' 15.9 % fl-approprjazzjonijiet ta' 

impenn għall-ispazju ta’ libertà, sigurtà u ġustizzja u jinnota li fl-istess perjodu kien hemm 

tnaqqis ta' 3.5 % tal-approprjazzjonijiet ta' pagament; 

4. Jieħu nota li r-Rapport Annwali tal-Attività tad-DĠ Affarijiet Interni għall-2012 jirraporta 

li inkiseb progress dwar l-iżvilupp tas-SIS II u l-implimentazzjoni ta' suċċess fil-

maġġoranza tas-sistemi tal-Istati Membri; huwa konxju wkoll li mhux ir-

rakkomandazzjonijiet tal-awditjar kollha, tal-Faċilità ta' Schengen, ġew implimentati 

b'mod adegwat u effikaċi mill-Kummissjoni; 

5. Jiddispjaċih li ġew identifikati dgħufijiet fil-monitoraġġ ta' proċeduri ta' għeluq u fl-

istrateġija tal-awditjar ex post mill-awditi tal-IAS; jenfasizza l-ħtieġa għall-konformità 

mal-Istandards ta' Kontroll Intern. 

